
Apakah kegunaan Decafed Linctus 

Ia digunakan untuk melegakan batuk 

kering tanpa kahak, yang sering disertai 

dengan selesema dan jangkitan saluran 

pernafasan bahagian atas, alergi 

bermusim dan sepanjang tahun.  

 

Bagaimana Decafed Linctus berfungsi 

Triprolidine Hydrochloride membantu 

mengurangkan hidung berair dengan cara 

menghalang histamina, sejenis bahan 

semulajadi yang dihasilkan dalam badan 

semasa tindak balas alergi. 

Dextromethorphan bertindak pada otak 

untuk mengurangkan refleks batuk. 

Pseudoephedrine pula membukakan 

hidung dan saluran pernafasan tersumbat 

untuk memudahkan pernafasan. 

 

Sebelum mengambil Decafed Linctus 

- Bila tidak boleh mengambil 

Jangan mengambil ubat ini  

• Jika anda mempunyai  alergi terhadap  

mana-mana bahan yang terkandung 

dalam produk ini 

• Jika anda mempunyai tekanan darah 

yang sangat tinggi atau penyakit 

jantung yang teruk  

• Jika anda sedang mengambil atau telah 

mengambil dalam tempoh dua minggu 

lepas, ubat perencat monoamine 

oxidase inhibitor (MAOI) untuk 

kemurungan.  

• Jika anda mempunyai glaukoma sudut 

sempit (peningkatan tekanan dalam 

mata)  atau pengekalan air kencing 

• Jika anda mempunyai ulser perut atau 

usus dan semasa serangan asma  

 

Jangan gunakan ubat ini pada kanak-

kanak di bawah 2 tahun. Gunakan dengan 

berhati-hati mengikut nasihat doktor / 

ahli farmasi bagi kanak-kanak berumur 

2-6 tahun. 

 

- Sebelum mula mengambil 

Beritahu doktor atau ahli farmasi anda: 

 Jika anda mempunyai alahan kepada 

sebarang ubat, makanan, pengawet 

atau pewarna. 

 Jika anda mengalami masalah buah 

pinggang 

 • Jika anda mempunyai tekanan 

darah tinggi atau penyakit jantung. 

 Jika anda menghidap diabetes atau 

telah diberitahu oleh doktor anda 

bahawa anda tidak bertoleransi 

terhadap beberapa gula 

 Jika anda menghidap glaukoma 

(peningkatan tekanan dalam mata) 

 Jika anda mempunyai kelenjar tiroid 

yang terlalu aktif 

 Jika anda mengalami pembesaran 

prostat. 

 

Beritahu doktor atau ahli farmasi anda 

jika anda mengandung atau merancang 

untuk hamil atau sedang menyusukan 

bayi . Doktor atau ahli farmasi anda 

boleh berbincang dengan anda risiko 

dan manfaat yang terlibat. 

 

- Mengambil ubat-ubatan lain 

Sebelum mengambil ubat ini, dapatkan 

nasihat doktor atau ahli farmasi anda jika 

anda mengambil atau baru-baru ini 

mengambil apa-apa ubat-ubatan lain 

termasuk vitamin , makanan tambahan 

dan sediaan herba bagi memastikan 

gabungan tersebut adalah selamat. 

 

Ubat-ubatan yang boleh berinteraksi 

dengan Decafed Linctus termasuk: 

- monoamine oxidase inhibitor (MAOI) 

untuk kemurungan 

- methyldopa, mecamylamine, reserpine 

(untuk menurunkan tekanan darah tinggi) 

- digitalis (untuk gangguan jantung) 

 

Cara menggunakan Decafed Linctus  

- Berapa banyak harus diambil 

Dewasa dan kanak-kanak melebihi 12 

tahun: 10ml tiga kali sehari  

Kanak-kanak berumur 6-12 tahun: 5ml 

tiga kali sehari.  

Kanak-kanak berumur 2-6 tahun: 2.5ml 

tiga kali sehari. 

 

- Bila perlu diambil 

Gunakan tiga kali sehari atau mengikut 

arahan doktor atau ahli farmasi anda. 

 

- Berapa lama perlu diambil 

Ubat ini biasanya hanya digunakan untuk 

jangka masa yang pendek. Jika gejala 

berterusan, berjumpa dengan doktor. 

- Jika terlupa mengambil 

Ambil dos yang terlepas sebaik sahaja 

anda teringat. Sekiranya sudah hampir 

masa untuk dos seterusnya, abaikan dos 

terlepas dan tunggu untuk mengambil dos 

seterusnya mengikut jadual seperti biasa. 

Jangan ambil dos berganda untuk 

menggantikan dos yang tertinggal. 

 

- Jika mengambil berlebihan (terlebih 

dos) 

Hubungi doktor anda dengan segera atau 

pergi ke Jabatan Kecemasan hospital 

terdekat anda, jika anda fikir anda atau 

orang lain mungkin telah mengambil 

terlalu banyak ubat ini. Lakukan ini 

walaupun tiada tanda-tanda 

ketidakselesaan atau keracunan. Anda 

mungkin memerlukan rawatan perubatan 

segera. 

Gejala dos berlebihan termasuk 

mengantuk, keletihan, pening, lemah, 

pergerakan mata yang tidak terkawal, 

hiperaktif, kekurangan koordinasi otot, 

kadar pernafasan perlahan, kekeringan 

kulit dan membran mukus, kadar 

denyutan jantung yang tidak normal, 

tekanan darah tinggi, suhu badan yang 

luar biasa tinggi. , cepat marah, khayalan, 

sawan, kesukaran membuang air kecil, 

loya dan muntah. 

Semasa menggunakan Decafed 

Linctus 

- Perkara yang perlu dilakukan 

Bincang dengan ahli farmasi atau doktor 

anda jika simptom anda tidak bertambah 

baik. Ahli farmasi atau doktor anda akan 

menilai keadaan anda dan membuat 

keputusan sama anda perlu terus 

mengambil ubat. 

 

- Perkara yang tidak boleh dilakukan 

- Jangan berhenti menggunakan ubat ini 

kecuali diarahkan oleh doktor anda.  

 

- Jangan mula mengambil sebarang ubat 

baru tanpa berbincang dengan doktor 

atau ahli farmasi anda. 

 

- Jangan berkongsi Decafed Linctus 

dengan sesiapa, walaupun mereka 

mempunyai simptom atau penyakit yang 

sama dengan anda. 

 

- Perkara yang perlu diberi perhatian 

Berhati-hati semasa memandu atau 

mengendalikan jentera sehingga anda 

tahu bagaimana Decafed Linctus 

memberi kesan kepada anda.  

Ubat ini mungkin menyebabkan kesan 

mengantuk dan jika ini berlaku, jangan 

memandu atau mengendalikan jentera. 

 

Kesan-kesan sampingan 

Semua ubat boleh menyebabkan kesan 

sampingan. Decafed Linctus boleh 

menyebabkan kesan sampingan yang 

tidak diingini walaupun tidak semua 

orang mendapatnya. 

Pseudoephedrine boleh menyebabkan 

gementar, keterujaan, kegelisahan, 

kesukaran tidur, sakit kepala, berdebar-

debar, keresahan, khayalan, kesakitan 

atau kesukaran semasa buang air kecil. 

Dextromethorphan boleh menyebabkan 

sedikit mengantuk, gangguan gastrousus, 

loya atau muntah. 

Triprolidine boleh menyebabkan 

kelemahan, pening, koordinasi tidak 

terkawal, mulut kering, kahak yang likat, 

penglihatan kabur, kesukaran atau 

pengekalan kencing dan sembelit. 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan  Advers Ubat 

Kebangsaan melalui laman   web 

npra.gov.my [Consumers → Reporting 

Side Effects          to        Medicines 

(ConSERF)      or     Vaccines (AEFI)]. 

 

Cara penyimpanan dan pelupusan 

Decafed Linctus 

- Penyimpanan  

Simpan di tempat yang kering dan dingin 

bawah suhu 30°C. Simpan di dalam 

bekas yang tertutup rapat. Lindungi 

daripada cahaya.  

Jauhi ubat daripada kanak-kanak. 

 

- Pelupusan  

Ubat-ubatan tidak harus dilupuskan 

melalui sisa air atau bahan buangan isi 

rumah. Tanya ahli farmasi bagaimana 

untuk melupuskan ubat-ubatan yang 

tidak diperlukan lagi. Langkah-langkah 

ini akan membantu untuk melindungi 

alam sekitar. 

 

Maklumat lanjut 

- Rupa dan warna produk 

Sirap jernih berwarna merah dengan rasa 

raspberi.  

 

- Bahan-bahan kandungan 

- Bahan-bahan aktif  

Pseudoephedrine hydrochloride  

Triprolidine hydrochloride  

Dextromethorphan  Hydrobromide  

 

- Bahan-bahan tidak aktif  

Refined sugar 

Methylparaben 

Propylparaben 

Chloroform spirit 

Carboxymethylcellulose sodium 

Ponceau 4R 

Citric acid 

Raspberry flavour 

Purified water 

 

- Nombor MAL 

MAL20040825AZ 

 

Pengilang 

Noripharma Sdn. Bhd 

Lot 5030, Jalan Teratai, 

5 ½ Mile Off Jalan Meru, 

41050 Klang, Selangor Darul Ehsan, 

Malaysia 

 

Pemegang Pendaftaran Produk 

Pahang Pharmacy sdn. Bhd. 

Lot 5979, Jalan Teratai,  

5 ½ Mile Off Jalan Meru,  

41050 Klang, Selangor Darul Ehsan, 

Malaysia. 

 

Tarikh kemas kini RiMUP 

01/03/2024 

Nombor Siri 

NPRA(R4/1)220224/00023 

 


